
2011 年度韻文科學生創作選輯 

秋興               吳國雄 

蕭瑟草木衰。悲哉宋子淵。明皇聽桐雨。永夜不能眠。廣寒多哀怨。人間亦可憐。

黄菊新醅酒。且薦蟹螯鮮。南國無葉落。猶自晚涼天。 

 
歲末歸家感懷       吳國雄 

一片歸帆獨悵然。飄飄落葉望無邊。何堪白髮多情我。逝水長東又一年。 

 
春景               吳國雄 

煦日桃苞放。和風柳絮吹。早看春已在。不待鴨先知。 
 

浪淘沙 新春探訪美國故人      吳國雄 
棠棣滿前庭。疼煞金鈴。花開三徑有鷗盟。不計韶光催日月。換物移星。 
休道客飄零。綠蟻盈瓶。請君莫憶別長亭。當日離人辭故土。正是髫齡。 

自註： 

1. 友人隨香港九七年移民潮移居美國，當年尚屬年少。 

2.「疼煞金鈴」句，出自湯顯祖《牡丹亭》〈皂羅袍〉：「畫廊金粉半零星，惜花疼煞小金鈴」。 

 
 

………………………………………………………………… 

詠秋               趙昂 

西風增凜寒。騷客意闌珊。天地盈悲氣。翹首憑闌干。暫息咨嗟意。望彼園田寬。

黍稷盈覆隴。農人皆盡歡。衣食得具足。何須效宋潘。(宋玉、潘岳) 

 

歲暮               趙昂 

瀌瀌雨雪冒狂風。莫畏天寒歲將終。且待羲和東騁至。雲開見晛復融融。 

 

新春               趙昂 

屠蘇滿斛迎新歲。爆竹千聲入碧霄。路上相逢歌盛世。霓裳舞罷又雲韶。 

 

浪淘沙             趙昂 

年少可知愁。白馬輕裘。千巒霜雪映吳鉤。踏遍九州憐錦繍。何處登樓。 

雲水去悠悠。人事沉浮。尚能飯否擊中流。但見孤翁披雨雪。催發蘭舟。 

………………………………………………………………………… 

秋日偕舊友爬飛鵝山有感                張權 

鴻雁到南國。一心把書讀。九龍上飛鵝。廣廈似積木。不覺秋風涼。未見萬物肅。 

短衣仍在身。長歌以當哭。窮盡千里眸。還盼返大陸。 

 

立冬致電家中，聞愛犬夭折，不禁悲從中來，黯然神傷 

張權 

歲暮望遙波。歸懷日益多。忽聞家犬逝。兩眼淚婆娑。 

 

浪淘沙 冬日有懷並贈王逸涵君              張權 

獨步港城中。來去如風。別君轉眼一秋冬。聚散匆匆何所似。踏雪飛鴻。 

抬眼望星宮。白虎蒼龍。文韜武略一身功。進了中糧今更作。賣米英雄。 

自注：王逸涵君為大學同窗好友，能耍刀槍棍棒之外，還能吟詩作對。畢業後進中糧公司作銷

售大米的工作，成績驕人。前時，余來港求學，承王君賜贈《水調歌頭》一闋，今借完成作業之

機，回贈一詞以報。 

 

 

……………………………………………………………………………… 

秋涼 ——思故人(四首)           劉恒 

去年與君別。人閑風蕩蕩。樹樹爭春意。山山翠色爽。南洋櫻花落。北國松枝長。

今我渡南方。故人獨悵惘。 

 

氣爽重陽近。方知業已秋。菡萏香銷處。卻看黃花幽。香江起鵠聲。落寞浮沙洲。

散不盡秋陰。埋得住清愁。 

 

且看此時節。遠近皆黃柳。極目東北處。難見舊時友。不知君之所。綠枝仍俏否？

香港值清秋。花開能多久。 

 

滿城幾點綠。疏雨上青苔。待到清秋過。思君更淒哀。寒山轉蕭瑟。白水欲溯洄。

西風潛窗裏。冷月入夢來。 

 

歲末憶家鄉雪景                劉恒 

遙記嶗山初雪急。淺灰濃粉舞婆娑。   青松萬里皚皚沒。雛鳳孤枝只自歌。 

浪淘沙                        劉恒 

亭外雨綿綿。濕霧盤山。一時桃李各爭妍。夢裏莫貪嬌倩影。舞步翩躚。 

沿路望櫻丹。棧外憑欄。魯齊楊柳綠藤纏。人道明年春更好。浪卷雲湍。 

 

 

………………………………………………………………… 

無題                   石浪嶼 

青衫沾白露。綠葉染紅霜。慨然歲將暮。流年嘆匆忙。煙銷風麈逝。酒闌燈灺散。

不經秋颯颯。豈覺春回暖？ 

 

雜詩                   石浪嶼 

歲暮飈風疾。寒籠百草中。何人獨踽踽。低咽恨途窮。 

 

新春                   石浪嶼 

風泛桃紅韻。春迎杏紫姿。新辭描畫意。妙曲奏成詩。 

 

蝶戀花                 石浪嶼 

夢入行雲煙柳處。花落風輕。小院留春駐。飛燕沉魚棲鳳語。碧天草色千千樹。

衣上游絲長短句。點滴叮嚀。字字詩詞賦。欲付天涯空尺素。顰眉只為離人故。 

 

 

……………………………………………………………………… 

中秋一景                   梁建華 

皎皎明月夜。家家樂融融。飯後好節目。戶外點燈籠。公園人擠擁。燭光多無窮。

歡聲共笑語。不覺月漸朦。良夜容易過。晨光灑天空。清早行人少。瑟瑟又西風。 

炬痕兼爉淚。忙煞清潔工。公德如能守。何勞洗地功？ 

 

歲末內地城市流動人口擠乘公車回鄉有感    梁建華 

處處民工客。奔波特地忙。久擠車站外。歲晚望還鄉。 

 

香港農曆新年               梁建華 

歲末燒香夜。初三轉運時。摩登都會地。猶重拜神儀。 

浪淘沙 紀念錢穆老師南來香港創辦新亞書院    梁建華 

無奈別神州。萬里鄉愁。諸賢南渡再綢繆  。書院精神由我續  。無愧春秋        。  

興學桂林樓      。困乏同舟        。誠明學問是源流  。讀書做人通一理  。教誨忘休         。 

 

 

…………………………………………………………………………… 

凉秋                    王菲菲 

遠山一葉舟。秋水逝悠悠。孤鴻天上過。涼月影沙洲。煙波共雲去。憂思上心頭。 

 

歲暮賞梅                王菲菲 

歲暮蒼山裏。寒霜數點紅。暗香傳晚徑。剪影卻朦朧。 

 

新春寄語                王菲菲 

華夏祥雲瑞。乾坤國色嬌。年光無限好。展翅上晴霄。 

 

浪淘沙 秋思              王菲菲 

秋水映長空。霜葉紅楓。天高山遠望無窮。踏劍江湖如一夢。何去何從。 

月色照梧桐。古道西風。只今隻影伴飛鴻。浪跡天涯多少痛。只盼相逢。 

 

 

……………………………………………………………………… 

 

8 

月夜傷懷                汪安淇 

秋至客窗寒。宵深抬眼看。月隱無覓處。雁飛幾時還。風起梧桐瘦。雨打芭蕉殘。

本是團圓夜。奈何獨惘然。 

 

無題                    汪安淇 

孤星映雪天。醉步至園田。獨愛梅香繞。雖寒不忍眠。 

 

新春                    汪安淇 

綠柳迎春日。殘梅戀雪期。屠蘇斟半盞。來對麗晨曦。 

 

蝶戀花                  汪安淇 

柳絮紛飛飛絮繞。蝶舞翩躚。淺草幽幽笑。姹紫嫣紅春意鬧。千姿百態群芳好。

疏雨驟臨風驟嘯。漫捲烏雲。愁緒誰知曉。尺素傳情千里道。怎堪風雨將時耗。 

………………………………………………………………… 

秋涼偶感                       吳韓嫻 

蕭瑟長安天。秋風撩心弦。桂月缺復圓。故人不見全。近歲染塵煙。韶華當時妍。

小郎慕嬋娟。羞憨遞花箋。款款舊時緣。忽忽一十年。薄霜阡陌晚。白露江湖邊。 

 

歲暮                           吳韓嫻 

歲末追懷恨未央。深宵夢醒惜流光。  孤燈謾憶江湖事。冷雨幽窗黯海棠。 

 

早春                           吳韓嫻 

細雨沾紅萼。  薰風護小芽。  句芒猶故貌。作伴話桑麻。 

 

       蝶戀花 冬日雷峰塔下憶白娘子        吳韓嫻 

吳越繁華江左冠。一瞬千年。殘雪西陵畔。梵卷青磚嗟四散。琉璃蘭若成空幻。 

幾縷精魂終古戀。白骨紅顏。死別生離倦。風冷月迷津渡遠。他生今世寒川怨。 

 

 

……………………………………………………………………………………… 

冬日寄意                    彭家賢 

寒冬到訪因秋盡。斗轉星移又一年。瓊宮玉免原知倦。行雨金龍在眼前。 

 

新春                        彭家賢 

家家歡與樂。處處景氳氤。煙火迎新歲。花光賀早春。 

 

浪淘沙                      彭家賢 

顧影獨憑闌。懶欲尋歡。無邊秋月照庭園。流水落花終不遇。只恨無緣。 

寒夜坐窗前。輕扣琴弦。瀟湘細雨又經年。神女襄王嗟異夢。愁緒漫天。 

 

 

………………………………………………………………… 

秋思(三首)                  唐健輝 

遠望好風光。金風輕送爽。小園獨徘徊。思量何所往。人生過半百。無復少年狂。

秋來仍未冷。壯志不需藏。檢點平生志。迎風再翺翔。 

日暮西山下。晚秋風送爽。世事擾紛紜。明月仍清朗。任憑浪滔天。乾坤仍在掌。 

  

十載天人隔。如何渡晚秋。涼夜孤枕上。幾度憶溫柔。秋來復秋去。唯有酒消愁。 

 

歲暮反思                  唐健輝 

壁上春聯紅漸褪。階前螞蟻把糧扛。回看歲首鴻圖志。付與躬行有幾樁。 

 

賀新春                    唐健輝 

千家萬戶迎新歲。吐豔爭妍富貴花。滿宅親朋嘗百果。盈門貴客品新茶。 

 

 

………………………………………………………………… 

秋夜懷人                   鄺綺欣 

颯颯涼風吹。疏簾瑟瑟響。秋蛩猶相語。皎月唯獨賞。家書何日至。榮樂為誰享。 

 

歲暮感懷                   鄺綺欣 

冬梅寒愈挺。景翳志仍堅。澄澈心如水。高風歲歲延。 

 
春日                       鄺綺欣 

春風揚翠葉。百鳥囀芳茵。好景添歡慶。家家睦與親。 
 

浪淘沙 冬夜獨酌              鄺綺欣 

冬霰拂清宵。朗月驚逃。寒風料峭透冰綃。長夜幽幽心欲冷。閑弄歌謠。 

悄悄把燈挑。轉瞬明朝。青暉猶對影無聊。斗酒自斟情自醉。夢蕩雲霄。 

 

 

………………………………………………………………………… 

涼秋                       楊子慧 

風起晚來秋。明月水中浮。市橋人獨立。涼意上心頭。相邀知心友。舉杯驅舊愁。

酒闌肴盡後。別時意更憂。 

 

歲暮                       楊子慧 

歲月如輪轉。星稀尚未眠。年華瞬眼逝。感歎聲千千。 

新春                       楊子慧 

寒臨花木落。雪降草苗萎。風煦漣漪泛。春來寫麗詞。 

 

浪淘沙                     楊子慧 

去夏近秋時。綠葉沉思。抬頭回看唸愁詞。對影蹣跚閑踱步。滿臉遲疑。 

寂寞作閒詩。把酒何辭？曾經一傘二人持。甜蜜依偎無懼雨。想念成癡。 

 

 

…………………………………………………………………………… 

秋思                       越朦 

霜降草紛枯。風卷落葉黃。吾輩非至人。物我難兩忘。古來詠秋者。多悲近重陽。

晚照有餘輝。黃昏又何妨。 

 

歲闌憶舊                   越朦 

信步歸來夜不眠。星稀雲淡早涼天。還看架上添新曆。負笈珠江近一年。 

 

新春家聚                  越朦 

春來湖畔聚。歲盡柳顏新。弟妹團團問。高堂細細詢。 

自注：首句中「湖」字指筆者家鄉西湖。 

 

 

蝶戀花                    越朦 

簾外霏霏涼雨霽。流響疏桐。舊夢期還至。永夜懨懨無寐意。月明弄影如相伺。 

河漢迢迢迢甚際。尺素誰傳。遺我千行字。卷地西風花蔭蔽。衡陽雁去無從寄。 

 

 

……………………………………………………… 

秋飲                       淩秀慧 
階前秋一葉。晨露倍清空。錫惠杏枝燦。天平楓樹紅。圍爐聚客飲。對月聽寒蟲。

借醉忘塵事。裝作村小童。 

 

歲暮(三首)                  淩秀慧 

天寒日漸短。葉落離枝多。是夜團圓宴。良朋舉酒歌。 



 8 

 

韶華何漸老。疾病苦相纏。俯首忙工作。翻風又過年。 

 

高閣排筵席。老饕作醉翁。酒濃能禦雪。凍煞地盤工。 

 
蝶戀花                      淩秀慧 

五月木棉花競麗。學子莘莘。應試臨場繼。書到用時空若洗。青春難似庭中卉。 
父母核桃湯水濟。達旦通宵。心力無從遞。飲恨網遊神智閉。愧顏對卷悲零涕。 
自註：網遊即網絡遊戲之通用縮寫。 

 

 

…………………………………………………………………… 

秋思                       文奕聰 

秋風天氣涼。萬里淺深紅。老樹呈霜色。大街映月空。駕車繁囂處。猶如困局中。

宿酒一夢醒。誰與訴心衷。 

 

歲暮思鄉                   文奕聰 

冷雨梅花放。鄰家笑語傳。思歸多苦惱。數蕊盼團年。 

 

春思                       文奕聰 

雨霽花嬌秀。雲青蝶彩姿。紅樓星月夜。惹得幾多思。 

 

浪淘沙                      文奕聰 

花底蝶翩翩。湖上雙鴛。一行雛燕戲窗前。昔日此情愁化幻。月似彎弦。 

對影不能眠。何事思牽？飛花落絮惹人憐。每到春深都若此。淚濕書箋。 

 

 

…………………………………………………………………………… 

歎秋                         張元德 

往秋乃金秋。蘭菊發清芳。碧海映白雲。和風吻煦陽。精英勤議政。良謀惠工商。

食肆無虛席。百姓享高床。今秋是何秋。凋殘花葉落。灰霾迷蒼天。雨寒風蕭索。

癲狗亂議會。歐美金融涸。柴米油鹽貴。港人計無著。 

(一)    回鄉                     張元德 

          囊空冬日至。臘月倍思鄉。       祭灶賒糧餉。來春待慰娘。 

  

(二)    問婚 

         臘月尋郎切。雙親問嫁忙。          心儀佳對象。執手見爹娘。 

 

浪淘沙 冬日西湖有懷          張元德 

冬日看殘楊。一片冰涼。西湖飄雪隱鴛鴦。往事空嗟成憾憶。追念餘香。  

夢上六和牆。水影浪浪。伊人似現慰愁腸。香港蘇杭千里隔。獨守空床。 

 

 

…………………………………………………………………………… 

涼秋                          林婉婷 

金風送夏蟬。晨起忙加衣。出門自形役。歸來獨歔欷。時見摧眉客。晝夜折腰圍。

半生事違己。斯人徒詆譏。轉念平生志。北斗暗無煇。金樽戀涼秋。鳥倦田中歸。 

自註：余職社署社工。社工在香港稱「北斗星」。 

 

香江遊子                      林婉婷 

波光照遍萬家中。兩岸華燈映夜空。遊子天涯徒顧返。香江歲晚待東風。 

 

春節                          林婉婷 

細雨濛濛籠柳翠。春風緩緩撫花嬌。慈親整日忙佳宴。只盼兒孫伴晚宵。 

 

浪淘沙 涼秋憶亡友            林婉婷 

月下共傾觴。促膝輕嘗。天涯之旅話端詳。笑對困難身累苦。心自翱翔。 

天豈妒紅妝。魂斷他鄉。西湖黃柳倍淒涼。借問誰明瀟灑夢。獨醉神傷。 

(憶以往喜與樂天好友把酒笑說旅遊快事，更相約有日浪跡天涯，可惜好友在幾年前一次深秋

旅遊西湖時猝死，好夢未完。) 

 

 

………………………………………………………………………… 

歲晚                鄭雪宜 

歲晚夜空中。斜陽盡染紅。回頭燈火暗。人物去匆匆。 

新春                鄭雪宜 

爆竹迎祥瑞。桃符送舊塵。萱堂長在憶。遊子感新春。 

 

蝶戀花              鄭雪宜 
湛湛長空孤月蔽。數點寒燈。寂寞驅無計。別後群芳難並蒂。琴弦獨奏重門閉。 

落盡繁花堪此際。掐指沉吟。幾度春秋替。舊事無痕流水逝。閒窗聽雨聲聲細。 

 

 

……………………………………………………………………………………… 

 

20 

冬怨                許美玲 

庭前盈皓雪。冷意襲心房。怨爾忘歸路。孤幃怎自當。 

 

春來與友同賦        許美玲 

花開迎客至。把酒賦春詞。共詠新葩葉。同歌嫩蕊枝。 

 

浪淘沙              許美玲 

花笑送芳芬。綠樹迎春。輕狂年少莫言辛。斗酒千金彈指盡。休論金銀。 

往事化煙雲。點點封塵。知心無奈各相分。縱有深情藏肺腑。何處尋君。 

 

 

……………………………………………………………………………… 

 

21 

秋日詠懷                   賈達嫻 

白雲隨風颺。習習掠頰肌。他人累累果。我獨懶耘耔。朧朧迷霧裡。癡癡念葳蕤。

黃葉當空舞。亂枝何參差。落霞孤鶩飛。切切入蛾眉。清清明鏡裏。牢牢冰心持。

靈犀近月明。九曲亦不咨。寒山石徑斜。此心自當巋。待到秋再臨。長笑攬甘飴。 

 

寒冬                       賈達嫻 

朔風亂嶺顛。素雪舞蹁躚。夜裏披裘臥。沉沉不入眠。 

 

鬧春                       賈達嫻 

雀噪枝頭柳線搖。魚翔水面藻波飄。方塘半畝妝容整。倒影婷婷款款嬌。 

浪淘沙 芸窗憶舊             賈達嫻 

酷暑悶薰蒸。窗外蟬鳴。莎翁催夢不曾停。三尺講臺如囈語。未解深情。 

無喜也無驚。酣寐偏醒。半途偶記轉迷晴。年少青春心氣好。似水如冰。 

 

 

……………………………………………………………………………………… 

 

22 

詠秋瑾                     柯鳳蘭 

秋涼悲高風。愁雨濕黃花。亮節灑碧血。俠義獻中華。傲霜競群雄。莫輕女兒家。 

 

賞楓                       柯鳳蘭 

丹露染來一路楓。斜風夕照滿山紅。何愁寒歲秋光短。霜葉如花絢爛中。 

 

春至                       柯鳳蘭 

綠柳盈枝辭舊歲。紅桃吐蕊報新春。生機處處回元氣。喚起東風更暖人。 

 

浪淘沙                     柯鳳蘭 

雁影過雲間。寒月彎彎。秋桐葉敗燭燈殘。誰教西風吹夢醒。孤枕衣單。 

路遠隔千山。相聚原難。紅花落盡近年關。南北天涯長久別。老了朱顏。 

 

 

…………………………………………………………………………… 

 

23 

秋夜懷君                   郭歌 

天高星寥寥。人遠路迢迢。蕭蕭晚風冷。簌簌殘菊凋。相逢執手共。晨鐘驚殘夢。

昨夜繁霜凝。今朝清露重。無語淚凝腮。寒衣安可裁？思君摧腸斷。傾酒盡餘杯。 

 

期末趕論文有感             郭歌 

小子求知在異鄉。年年歲暮揭書忙。如能早得胸中竹。不至臨文筆下荒。 

 

春假冀與故友重逢           郭歌 

草木綻新芽。花光到汝家。烹茶論國事。煮酒話桑麻。 

浪淘沙 春日閒愁             郭歌 
懶懶弄琴簫。欲把愁消。一杯淡酒道無聊。斜倚小窗空自望。歸燕還巢。 
風雨至今宵。葉落花凋。雲開雨霽待何朝。猶記昔年春好色。灼灼桃夭。 
 

 

………………………………………………………………………… 

 

24 

秋涼不寐                       謝曉雰 

秋月照無眠。門外風嫋嫋。為兒被加添。忽覺母恩昊。聞我咳 潄聲。輕躡來問好。

細勸保稚軀。勿恃當年少。常念育燕艱。愧未報雙老。 

 

新春開筆，有感社會道德墮落，資源不斷開發      謝曉雰 

昔日江城木有陰。今時海港陸將沉。新春欲插梅和竹。更卜桃源咫尺臨。 

 

蝶戀花 沙田秋夜                  謝曉雰 

殘照小河秋已暮。閒立城門。袖履沾霜露。過客頻仍尋去路。輕煙盡處山無數。 

矗矗帝都迎客住。堂內琴童。低奏多情語。夜半流連無覓處。相憐只有雲和雨。 

 

 

……………………………………………………………………… 

 

25 

初秋，吾任教之學校正值考期，學生無不言苦，作詩一則鼓勵之 

尹仲其 

忽聞嗟怨聲。問君何來由？皆言「中英數，無不使人愁。涼意透衣襟。夜雨奈悠

悠。挑燈埋書叢。星稀未敢休。何處黃金屋？科科反成仇。」知否欲登龍。勤奮

始為功。生化經史地。融會當貫通。詩歌古文詞。萬川匯向東。求道志堅定。汗

血託清風。夜讀復夜讀。終非吳下蒙。科場只一夢。不足論英雄。 

 

十一月八日夜，雨，路過理工大學行人天橋      尹仲其 

縷縷輕煙連雨霰。幽冥萬國此為鄉。淒風一夜塵寰換。路上行人趕甚忙？  

 

早春勸友人病向淺中醫              尹仲其 

霧重濕青絲。風淒冷玉肌。望君聽苦勸。有病莫延醫。 

 

 

…………………………………………………………… 

26 

涼秋                       鍾凱絲 

秋意日漸濃。風吹黃柳垂。涼風送曉月。夢覺惹愁思。相聚有盡時。更傷離別悲。

一葉已知秋。靜待春日曦。 

 

歲暮觀梅                   鍾凱絲 

獨賞梅花霜雪白。卉群尚未吐芬香。人間冷暖誰知己。傲立寒風待曉陽。 

 

新春有感                   鍾凱絲 
花影隨飄雪。春風伴落霞。光陰將快逝。能不惜芳華。 
 

浪淘沙 春日遊園             鍾凱絲 

鶯燕喜迎春。少艾微顰。羅裙輕擺趁良辰。滿目芳菲風乍暖。綠野氤氳。 

薄霧曉雲輕。但見天晴。好留願景任枯榮。翠陌繁花人自醉。何必爭名？ 

 

 

……………………………………………………………………………… 

 

27 

涼秋                       黃淑貞 
清涼秋風爽。登高好時光。三五七知己。聯袂上山崗。紅葉初露現。怯怯展新裝。

繁花隨節逝。黃菊自孤芳。白雲伴飛雁。相看莫相忘。思我遠方人。珠淚如流漿。 

但言沙入眼。嘻哈挺胸膛。悲歡離合事。誰個未曾嘗。不生復不滅。開懷仰窮蒼。 

 
寒夜難眠                   黃淑貞 

夢醒星稀少。今宵又斷腸。露寒心更冷。歲晚盼歸航。 
 

春色                       黃淑貞 

蝶鬧蜂忙桃蕊豔。鶯聲燕語柳條新。輕煙薄霧縈荒徑。疊嶂孤峰不染塵。 

 

春山圖                     黃淑貞 

松濤澗籟傳仙韻。霧渺雲飄覓道人。棄俗忘情山上樂。悠然自得畫中真。 

 
浪淘沙 村郊酒醒             黃淑貞 

翠岸碧波堤。魚曳清溪。百花爭艷草萋萋。翻土叱牛忙灌溉。阡陌田畦。 

何必為金迷。甘作黔黎。名浮利妄最無稽。牧笛漁歌村叟樂。酒醒聞雞。 

……………………………………………………………………………… 

 

28 

仲秋望月                 裴長青 

秋來褪紫紅。窗外唱微蟲。寒宮嫦娥住。弄影桂花中。寂寥唯獨語。沉沉天未曙。

清泠覺夜長。睡醒迷歸路。白雲繞青山。花落重尋難。遠望早晨色。霞彩映楓丹。 

 

雨中吟                   裴長青 

歲末清風冷。雲煙雨色濛。舉杯誰共飲。酒頰映燈紅。 

 

春花(二首)                 裴長青 

似線垂楊嫋。如鉤新月嬌。紫丁香滿樹。桃李競妖嬈。 

 

一夜春風吹。繁瑛姹紫垂。蜂忙嬉艷蕊。蝶舞弄幽姿。 

 

浪淘沙 秋思               裴長青 

秋雨落潺潺。葉又珊珊。蘆花飄拽報天寒。算得春歸才幾日。如夢人間。 

獨自倚危欄。遙望青山。天涯浪跡嘆歸難。擬把香江留且住。無限悲歡。 

 

 

…………………………………………………………………………… 

 

29 

               歎秋                      歐陽惠子 

黯然銷魂秋。時節漸近冬。黃菊抱香死。常綠知有松。松菊今又在。山色日失蔥。

逝者不經意。只是歎西風。 

 

  憶北國歲暮                歐陽惠子 

蕭蕭冬日冷。戚戚北風狂。卻有千山雪。來描萬戶妝。 

 

新春                      歐陽惠子 

無聲花漸盛。不語日猶驕。已是新春到。燕禽上碧霄。 

 

浪淘沙 秋夜憶與故人別       歐陽惠子 

把酒歎深秋。彎月如鉤。西風輕過水中舟。只見黃花今已是。蕊盛香稠。 

醉裏莫擔愁。不敢凝眸。如今空自舉觥籌。猶記當時悲折柳。欲語還休。 

…………………………………………………………………………… 

 

30 

秋色                       李尤培 

敗葉紛飛散。陰風拂面吹。病毒肆流行。添衣莫遲疑。菊放五蛇肥。養生得其時。 

 

歲暮漫想                   李尤培 

歲殘欣見竹。價漲卻生愁。渴欲財神顧。年關絕怨尤。 

 

春勉                       李尤培 

桃紅柳綠一年新。月媚花嬌萬景純。失意何須憎命定。春暉普照有心人。 

 

蝶戀花 春慶                 李尤培 

桃柳爭妍香馥馥。月媚花嬌。新雨添千祿。恭喜發財聲滿屋。歌鶯舞燕齊修睦。 

比目連枝花錦簇。富貴榮華。得運增天福。萬象更新無槁木。春暉普照恩情育。 

 

 

…………………………………………………………… 

 

31 

涼秋                       昌敬惠 

日行西陸晚。天涼欲加衣。彎月西北掛。霜雁東南飛。田間麥浪起。圈中豬羊肥。 

 
稟呈老父                   昌敬惠 

兔走龍來又遠航。新年此後願平康。神姿再振千江渡。不懼煙塵染鬢霜。 
 

浪淘沙· 悲秋                 昌敬惠 

憔悴倚闌干。漸感天寒。不如歸去又孤單。疏影橫斜空悵惘。一片哀然。 

寂寞憶當年。綠鬢朱顏。竹籬茅舍可偷閑。明月清風從此去。只願平安。 

 
 
……………………………………………………………………… 

 

32 

憶舊                       鄧芷茵 

夢迴憶丫角。繞樹相戲嬉。怳然一覺醒。對月獨喃呢。幼時喜同席。長大各天涯。

余居故地久。念妹遠南移。拋卻紛擾事。插翼飛天陲。盼將兒時話。剪燭夜談私。 

別後種種事。一一詳告知。久別再相見。默默對無詞。相語無欣色。卻見鎖愁眉。

先嘆錢財盡。復怨不肖兒。往事欲忘懷。呶呶訴苦悲。未曾留多久。又問我歸期。 

日落秋風冷。朦朧月出遲。踽踽獨行行。告別不相辭。恰似庭前樹。葉枯與枝離。 

 

念慈親                     鄧芷茵 

除夜弟兄同守歲。盛筵寂寂菜餚涼。年年此夜圍爐共。今卻慈親不在堂。 

 

新春                       鄧芷茵  

和風拂柳絲。細雨滴芳池。沙暖幽芝發。霧寒草木滋。 

 

浪淘沙                     鄧芷茵 

日落影橫斜。暮樹寒鴉。西風夜半過誰家。暗渡竹籬敲敗葉 。遍地黃花。 
歲月向誰賒。落泊天涯。經綸滿腹枉矜誇。怎奈春風從不至。消逝年華。 
 
 
………………………………………………………………………. 

 

33 

秋思                       劉泓妤 

一簾秋雨涼。一山秋草黃。天邊雲似雪。窗外露為霜。聽得西風響。道路有白楊。

遠在千里外。離家成參商。不能早北歸。目送雁南翔。所思在塞漠。舉目遙相望。

千山重重隔。阻我拜高堂。老屋猶遮雨。兒女散四方。一年三百日。鏡裏不成雙。

回身忽驚覺。父母髮已蒼。昔別也匆匆。淚眼那敢張。不知明日後。幾人話家常。

無處寄懷抱。秋月夜未央。聊尋天涯夢。同賞秋海棠。 

 

歲暮念舊                   劉泓妤 

輕裝不覺歲年窮。南國何曾起北風。冷暖自知君莫問。人生總是各西東。 

 

歲暮遠行                   劉泓妤 

山遙風瑟瑟。水闊雨瀟瀟。歲暮為孤客。殘燈又一宵。 

 

蝶戀花                     劉泓妤 

柳色迷人山放曉。心曠神怡。最愛青青草。蝶舞蜂飛花欲惱。小河流水彤雲繞。

挽手隨行聞雀叫。紅袖青衫。倆倆同心照。正是人間春色好。清幽相賞堪歡笑。 
 

 

………………………………………………………………… 

 

 



 17 

34 

偽秋                       張文珊 

秋涼風陣陣。綠葉尚滿林。乍暖又還寒。節氣焉可尋。草木測不得。更莫道人心。 

(十月已過，乍暖還寒，而全球暖化問題，已令香港四季不甚分明。在秋之季度，對此盛夏之

景，因而有感，亦以比喻身邊一些表裡不一、是非不分之人。) 

 

懷家犬                     張文珊 

舊歲駒光去。淒寒犬命殃。一朝魂夢醒。永別若參商。 

 

新春                       張文珊 

爆竹辭窮稔。屠蘇接孟春。觥籌交錯處。要惜眼前人。 

 

浪淘沙                     張文珊 

慄烈起寒風。指顧玄冬。風饕雪虐見寒凶。瑟縮篝燈呵凍弄。手足皴紅。 

凝望碧窗空。淚眼矇矇。長繩繫日苦無功。月照影孤觴舉送。蝶夢隨風。 

 

 

……………………………………………………………… 

 

35 

秋日金陵懷古                樓易芸 

枯葉鎖重樓。梧桐幾度秋。秦時淮河水。輕煙散風流。放棹尋古興。談笑就濁酒。

滿目淒淒荷。不見台城柳。 

(余為土生土長之南京人，從小踏遍南京各處古跡，深感其深厚的歷史文化，與城市的大氣魄。

又歎其六朝的興亡盛衰，與過去的輝煌不再。今時值涼秋，南京應是一派秋日美景，丹楓金梧，

與香江之風貌大不相同。因作此詩以抒感。) 

 

秣陵冬                      樓易芸 

改金為秣轉頭空。到此殘年幾處楓。雖築石城繁盛盡。只留山鬼嘯冬風。 

 

金陵春                      樓易芸 

湖畔莫愁長日憶。山邊何處有梅花。莫愁添歲人將老。春到梅花仍若霞。 

 

浪淘沙 寧夏                  樓易芸 

玄武水蓮芳。蝶舞蜂忙。鐘山描畫黛眉妝。遊客如雲揮汗雨，撐傘開裳。 

桃葉渡徜徉。桃李飄香。清涼山裏話清涼。烈日鳴蟬君莫惱。寧靜心藏。 

自注：余四首習作，皆以南京為主題，分別為〈秋日金陵懷古〉、〈秣陵冬〉、〈金陵春〉、〈浪淘

沙•寧夏〉，皆描寫南京四季之景，懷古敘今，談笑品評之中，自有思鄉情意。 

…………………………………………………………………………………… 

 

36 

涼秋登高                   區卓文 

把酒應當歌。拔步上嵯峨。黃櫨灑遍地。片片起鱗波。秋霜豈惱人？金風忽相過。 

 

異鄉客歲                   區卓文 

歲暮嚴寒夜。紛紛靄雪朦。飄零籬下客。家眷幾時逢？ 

 

新春                       區卓文 

灼灼有桃花。幽幽是褐茶。新春麈市鬧。意興在歸家。 

 

浪淘沙 秋獵                 區卓文 

浩浩望天穹。澹澹長空。麑裘鞭馬挽雕弓。意欲奔前悲氣短。斷送飛鴻。 

斑駁老疏桐。惱煞豪雄。志雖英烈奈秋風。莫怨勢時非我與。幻也塵蹤。 

 

 

………………………………………………………………… 

 

37 

秋影                          陳紀琳 

風來桐葉落。片片在心頭。詩人獨憔悴。霜氣入倦眸。塘波搖月影。漫步一色秋。

月舞影相隨。餘輝笑忘憂。 

 

歲暮孤梅                      陳紀琳 

不見春花庭苑靜。紅梅冒雪映長空。夢醒驚簾迷霧早。誰憐孤枕過寒冬。 

 

浪淘沙 憶冬至與友鳳凰觀日        陳紀琳 

冬至北風翻。歲末淒寒。毛衫不耐冷鋒旋。載酒天梯攀欲暮。銀月彎彎。 

攻頂鳳凰山。濕露連綿。前呼後應石階間。峭道冽崖霜降也。海港之巔。 

 

 

…………………………………………………………………………… 

 

38 

寺院訪友不遇                鄭培松 

僧門梅獨綻。故友影空空。放下千般事。好求悟道功。 

古寺訪友                    鄭培松 

春晨臨古寺。曲徑繞新枝。本有江東事。如今不再思。 

 

浪淘沙 脫塵                  鄭培松 

身處世塵中。來去匆匆。青山古寺響晨鐘。驚起黃梁酣夢滅。莫作癡聾。 

俗穢閉清聰。事事皆空。離家求道效真雄。常座金剛風不動。如是恆功。 

 

 

…………………………………………………………………………… 

 

39 

秋涼                        譚淑梅 

清晨搓睡眼。謀食計徬徨。夜歸倦意濃。更覺路途長。星月空伴隨。青山徒在望。

西風吹拂袖。瑟縮添衣裳。昔有大鵬志。今為孺子忙。豈是無宏願。時也變無常。

焉敢閒作息。螻蟻尚儲糧。莫怨秋色暮。伺機再啟航。 

 
歲暮                        譚淑梅 

歲月如流冬又至。寒梅傲雪競芬芳。弄妝顧影無人問。未羨堂前艷海棠。 
 

新春                         譚淑梅 
白雪紛紛來祝歲。繁花簇簇早爭春。功名富貴浮雲散。只幸團圓樂敘倫。 
 

浪淘沙                       譚淑梅 

紅葉樹梢飄。秋雨瀟瀟。繁花去盡草殘凋。鴉雀無心歌早日。月隱星寥。 

夢裡寂無聊。醒悟今朝。人間何處把風招。送我騰雲迎玉閣。天上逍遙。 

 
 
………………………………………………… 

 

40 

涼秋忽至，時家母因病入院         李文康 

涼風鎖清秋。家事未能休。母親留病院。子女意煩憂。訪罷回居所。此心尚凝愁。 

 
 

…………………………………………………………… 

41 

秋夜                              郭詩敏 

星月影扶疏。椏枝黃葉絕。長空了無物。鴻雁聲悲切。舉樽解寂寥。院靜心怡悅。

孤懷託清秋。倚窗期初雪。 

 
 

………………………………………………………… 

 


